
ACTA

COMISIÓN DE VALORACIÓN DO CONCURSO ESPECÍFICO PARA A PROVISIÓN 
DEFINITIVA DO POSTO DE TRABALLO DE XEFE/A DE DISCIPLINA 

URBANÍSTICA DA XERENCIA MUNICIPAL DE URBANISMO

Na Xerencia de Urbanismo do Concello de Vigo ás 9.00 horas do 10 de febreiro de 
2021 reúnese a Comisión de Valoración para a provisión do posto de traballo de xefe/a 
de disciplina urbanística da Xerencia Municipal de Urbanismo; integran a Comisión,

Presidenta:

Dª Beatriz Rodríguez Yáñez

Vocais:

Dª. Beatriz Domínguez Pereira
D. Juan González Ramírez
D. Gustavo Rodríguez Bartol
Dª. María Sobrino Del Rio

Secretario:

D. José Riesgo Boluda

É obxecto da reunión o exame do escrito de alegación presentado en data 8.02.2021 
(Cod.Sol.:  W514185-3840)  pola  aspirante  Dª  Lorena  López  Rodríguez  no  que 
manifesta e existencia de erro na Acta desta Comisión relativa á reunión de data 
20.01.2021 na que se procedeu á valoración dos méritos achegados polos aspirantes; 
considera  que  o  posto  de  traballo  que  desempeñou  no  Concello  de  Mos  non  foi 
accidental ou provisional senón que o foi con carácter definitivo segundo consta na 
certificación por ela aportada.

Entende  a  Comisión  que  os  conceptos  "grupo  de  titulación"  (Antigüidade)  e 
"complemento  de  destino"  (Traballo  desenvolvido)  mencionados  nas  Bases  do 
procedemento de selección son propios dunha “relación funcionarial”.

A  certificación  aportada  e  emitida  polo  Concello  de  Mos  menciona  o  término 
"traballadora"  o  que,  en  principio,  implica  unha  "relación  laboral"  desenvolvida 
mediante contrato de tal carácter (temporal ou indefinido) nun posto funcionarial.

Procedería o exame das "Bases da convocatoria" mencionadas na certificación ou o 
coñecemento  da  Resolución  de  nomeamento  o  obxecto  de  comprobar  a  relación 
laboral ou funcionarial das funcións desenvolvidas pola aspirante no Concello de Mos, 
non obstante esta Comisión considera que procede a estimación da alegación en tanto 
que a  certificación  realiza  unha mención  expresa  a  un  desempeño  “definitivo”  do 
posto. A estimación en nada afecta a dereitos de terceiros interesados e non altera ou 
inflúe na proposta de nomeamento a realizar.

Sen prexuízo do exposto, en aras á observancia do principio de seguridade xurídica, a 
Comisión entende que nos futuros procedementos de provisión de postos similares na 

Xerencia Municipal de Urbanismo as Bases da convocatoria que rexan o procedemento 
de  selección  mencionarán  o  carácter  funcionarial  dos  postos  desenvolvidos  nas 
distintas Administracións; acreditaranse os nomeamentos provisionais ou definitivos 
mediante copia da Resolución do nomeamento emitida por órgano competente ou 
publicación de tal nomeamento nun diario oficial.

Á vista do actuado a Comisión de Valoración acorda:

PRIMEIRO. Estimar a alegación presentada procedendo á rectificación da puntuación 
outorgada á aspirante Dª LORENA LÓPEZ RODRÍGUEZ no apartado C “Valoración do 
traballo  desenvolvido” dos Méritos Xerais  (Base Novena) resultando por tal  mérito 
unha puntuación de 3,825 puntos e unha puntuación total final de 58,903 puntos.

SEGUNDO.  Conforme  o  sinalado  na  Base  Décimo  Segunda,  apartado  6,  e 
considerando  a  súa  maior  puntuación  no  proceso  de  selección  (86,134  puntos) 
propoñer á Vicepresidencia da Xerencia Municipal de Urbanismo o nomeamento de D. 
JOSÉ  MARÍA  DOMINGUEZ  BLANCO,  DNI  36141494F, para  o  posto  de  Xefe/a  de 
Disciplina Urbanística da Xerencia Municipal de Urbanismo.

TERCEIRO. Dar traslado da presente Acta á Vicepresidencia da XMU o fin de que dite 
Resolución de nomeamento conforme a proposta realizada.  

Non sendo outro o obxecto da reunión redáctase a presente Acta que, en proba da 
súa conformidade, asinan os membros da Comisión.

Sendo as  10.00  horas  do  día  indicado levántase  a  reunión,  de  todo  o  cal,  como 
secretario, dou fe.

 

Data das sinaturas electrónicas  

